
ᐳᖅᑐᔪᓂᑦ ᐃᖅᑲᓇᐃᔭᕐᓂᒥᑦ − ᐃᐱᑎᑭᑦ ᐃᔪᒃᑲᖅᑐᒧᑦ ᓴᐳᔾᔨᓯᒪᓂᕐᒥᑦ 

ᐊᑐᖅᑕᐅᔪᓐᓇᖅᑐᑦ ᐊᖏᖅᑕᐅᓯᒪᓂᒃᑯᑦ ᐅᑯᓇᙵᑦ WorkSafeBC (ᑦᑕᓇᙱᑦᑐᒥ ᐱᓕᕆᓂᕐᒧᑦ ᐳᕆᑎᔅ ᑲᓚᒻᐱᐊᒥᑦ): 

ᐱᒋᐊᕐᖓᕈᑎ ᓇᖕᒥᓂᖅ ᐃᔪᒃᑲᔾᔭᐃᓐᓂᕐᒧᑦ ᓴᐳᔾᔨᓯᒪᔾᔪᑎᓂᑦ ᐱᖁᑎᓂᑦ. 

ᓇᓗᓇᐃᔭᕐᓗᒋᑦ ᐊᑦᑕᓇᕐᓂᖏᑦ  

ᐅᓗᕆᐊᓇᖅᑐᒦᒃᑯᕕᑦ ᐃᔪᒃᑲᓂᕐᒧᑦ ᐱᖓᓱᓂᑦ ᐆᒃᑑᑎᓂᒃ (10 ᐃᓯᒐᑦ) 

ᐅᕝᕙᓘᓐᓃᑦ ᐅᖓᑖᓄᑦ ᐃᒡᕕᑦ ᐃᖅᑲᓇᐃᔭᕐᕕᖓᓂ, 

ᐊᑐᑦᑎᐊᕆᐊᖃᖅᑐᑎᑦ ᐃᔪᒃᑲᔾᔭᐃᒃᑯᑏᑦ ᓴᐳᔾᔨᓯᒪᓂᕐᒧᑦ ᓱᓇᒃᑯᑖᓂᑦ. 

ᐊᔾᔨᒌᙱᑦᑐᓂᑦ ᐃᔪᒃᑲᔾᔭᐃᒃᑯᑎᓂᑦ ᓴᐳᔾᔨᓯᒪᓂᕐᒧᑦ ᐱᑕᖃᐅᖅᐳᖅ. 

ᐱᒻᒪᕆᐅᔪᖅ ᐃᖅᑲᓇᐃᔭᖅᑏᑦ ᐊᑐᖃᑦᑕᕐᓗᑎ ᓱᓇᒃᑯᑖᓂᑦ 

ᓈᒻᒪᒋᔭᐅᔪᓂᑦ ᐱᓕᕆᐊᕆᔭᒥᓄᑦ.  

ᐃᔪᒃᑲᔾᔭᐃᒃᑯᑏᑦ ᓴᐳᔾᔨᓯᒪᓂᕐᒧᑦ ᓱᓇᒃᑯᑖᑦ ᖃᐅᔨᓴᖅᑕᐅᖅᑳᕆᐊᓖᑦ 

ᐊᑐᓚᐅᙱᓐᓂᕐᓂ. ᓈᒻᒪᙱᓗᐊᖅᑐᑦ, ᑲᒪᒋᔭᐅᑦᑎᐊᙱᑦᑐᑦ, 

ᓱᕋᒃᓯᒪᔪᑦ, ᐅᕝᕙᓘᓐᓃᑦ ᐊᒥᒐᕈᑕᐅᔪᑦ ᐱᖁᑏᑦ ᓴᐳᔾᔨᔾᔮᙱᑦᑐᑦ 

ᐃᖅᑲᓇᐃᔭᖅᑎᒥ ᐊᑐᖅᑕᐅᒋᐊᖃᓐᓂᖅᐹᖑᑎᓪᓗᒋᑦ.  

ᐃᔪᒃᑲᔾᔭᐃᒃᑯᑏᑦ ᓱᓇᒃᑯᑖᑦ ᐊᒻᒪᓗ ᐃᔪᒃᑲᖅᑐᒧᑦ 

ᓴᐳᓐᓂᐊᕈᑏᑦ  

ᐃᔪᒃᑲᔾᔭᐃᒃᑯᑏᑦ ᐊᑐᖅᑕᓲᑦ ᓄᖅᑲᖅᑎᑦᑎᓲᑦ ᐃᖅᑲᓇᐃᔭᖅᑎ 

ᐃᔪᒃᑲᓐᓂᐊᖏᒻᒪᑦ. ᐃᓚᖃᖅᑐᑦ: ᑎᒥᒨᖓᔪᓂᑦ ᐊᒻᒪᓗ ᐊᒃᖢᓈᑯᑖᓂᑦ 

ᐃᖅᑲᓇᐃᔭᖅᑎᒧᑦ, ᐅᕝᕙᓘᓐᓃᑦ ᑎᒥᒧᑦ ᐊᒡᕕᐊᕈᑕᐅᔪᓂᑦ ᓲᕐᓗ 

ᓴᓂᕋᒃᑯᑦ ᑎᒍᒻᒥᕕᖕᓂᑦ. 

ᐃᔪᒃᑲᓂᕐᒧᑦ ᓴᐳᓐᓂᐊᕈᑏᑦ ᓴᐳᔾᔨᓯᒪᓲᑦ ᐃᖅᑲᓇᐃᔭᖅᑎᒥ 

ᐃᔪᖅᓯᒪᓕᖅᑎᓪᓗᒋᑦ, ᑐᑳᓪᓚᖕᓂᐊᖏᒻᒪᑕ ᒪᓂᕋᕐᒧᑦ. ᒪᑯᓂᖓ 

ᐃᓚᖃᕈᓐᓇᖅᑐᑦ: ᒪᑦᑎᑦᑕᐅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ, ᑎᒥᒨᖓᔪᓂᑦ, 

ᐊᒻᒪᓗ ᐊᒃᖢᓈᑦ.  

ᐃᐱᑎᑭᑦ ᐃᔪᒃᑲᖅᑐᒧᑦ ᓴᐳᔾᔨᓯᒪᓂᕐᒥᑦ 

ᐊᑐᕐᓗᒋᑦ ᐃᔪᒃᑲᓂᕐᒧᑦ ᓴᐳᓐᓂᐊᕈᑎᓂᑦ ᐊᓯᖏᓐᓂᑦ ᑭᓯᐊᓂ 

ᐃᔪᒃᑲᔾᔭᐃᖅᓯᒪᓂᕐᒧᑦ ᓴᐳᓐᓂᐊᕈᑎᓂᑦ ᐊᑐᖅᑕᐅᔪᖃᕈᓐᓇᙱᑉᐸᑦ. 

ᐃᔪᒃᑲᖅᑐᒧᑦ ᓴᐳᓐᓂᐊᕈᑏᑦ: 

 ᓱᒃᑲᐃᑦᑐᒥ ᐃᖅᑲᓇᐃᔭᖅᑎᒥ ᐊᖅᑲᖅᑎᕆᕙᓪᓕᐊᓲᖅ 

ᑭᓴᖅᓯᒪᕝᕕᐅᔪᒧᑦ. 

 ᓴᐳᔾᔨᓯᒪᓲᑦ ᐃᖅᑲᓇᐃᔭᖅᑎᓂᑦ ᒪᔪᕋᖅᑐᓂᑦ ᑕᑉᐸᐅᖓᖔᖅ 

ᐅᖓᓯᖕᓂᐅᔪᓂᑦ. 

 ᓴᐳᔾᔨᓯᒪᓲᑦ ᐃᖅᑲᓇᐃᔭᖅᑎᓂᑦ ᓴᓂᒻᒨᖔᖅ ᐳᖅᑐᔪᒦᑦᑐᓂᑦ 

ᒪᓂᕋᕐᒥᑦ. 
 

ᐃᔪᒃᑲᖅᑐᒧᑦ ᓴᐳᓐᓂᐊᕈᑏᑦ ᐃᓚᖃᖅᐳᑦ ᐅᓄᖅᑐᓂᑦ:  

o ᑭᓴᖅᓯᒪᕝᕕᒃ – ᑲᓲᒪᓂᖃᕐᕕᐅᔪᖅ ᓴᙱᓂᖃᖅᑐᒥᑦ 

ᐱᓯᒪᑦᑎᒍᓐᓇᕐᓗᓂ 22.5 kN (ᑭᓗᓂᐅᑖᓐᔅ) ᐊᑐᓂ ᐊᑐᖅᑎᒧᑦ 

ᐃᐱᖅᓯᒪᕝᕕᒋᔭᖓᓄᑦ. 

o ᑎᒥᓕᒫᒧᑦ ᐊᑐᕆᐊᓕᒃ − ᑎᒥᓕᒫᖒᖓᔪᖅ ᕿᓗᐊᖅᓯᒪᔾᔪᑎ. 

ᑖᓐᓇ ᑎᒥᒧᑦ ᐊᑐᖅᑕᐅᔭᑐᐊᕆᐊᓕᒃ. 

o ᐃᐱᖅᓯᒪᔾᔪᑎ – ᐃᐱᖅᓯᒪᔾᔪᑎᐅᑉ ᐊᖏᓂᖓ ᑐᕌᖓᓂᖃᖅᐳᖅ 

ᐃᖅᑲᓇᐃᔭᕐᓂᕐᒧᑦ ᖃᓄᐃᓕᖓᓂᐅᔪᓂᑦ, ᐋᖅᑭᒃᓯᕕᐅᓯᒪᓪᓗᓂᓗ 

ᓈᒻᒪᒃᑐᓂ ᓂᒃᓯᒃᓯᒪᔾᔪᑎᓂᑦ. ᐱᑕᖃᑐᐃᓐᓇᕆᐊᓕᒃ 

ᐊᒃᓱᕈᕐᓇᖅᑐᒥ ᐃᔅᓴᒃᑎᑦᑎᔪᒥᒃ ᐊᔪᙱᓐᓂᐅᔪᓂᑦ. 

o ᑲᓲᒪᓂᕐᒧᑦ ᐊᑕᔪᑦ – ᑲᓲᒪᓂᖏᑦ ᕿᓗᐊᖅᓯᒪᔾᔪᑎᒥᑦ ᑭᓴᖅᓯᒪᔪᒧᑦ. 

ᑲᓲᒪᓂᕐᒧᑦ ᐊᑕᔪᑦ ᐱᕕᖃᖅᑎᑦᑎᓲᖅ ᐅᖓᑖᓄᑦ 1.2 ᐆᒃᑑᑎᓂᑦ 

ᑲᑕᑐᐃᓐᓇᕐᓂᕐᒥᑦ, ᐊᒃᓱᕈᕐᓇᖅᑐᒥ ᐃᔅᓴᒃᑎᑦᑎᔪᒥᒃ 

ᐃᓚᓕᐅᑎᓯᒪᕆᐊᓕᒃ. ᑲᓲᒪᔾᔪᑏᑦ ᐃᓚᖃᖅᑐᑦ ᐃᐱᖅᓯᒪᔪᑏᑦ, 

ᓂᒃᓯᒃᓯᒪᔾᔪᑎᓂᑦ, ᐊᒻᒪᓗ D ᐋᖅᑭᔾᔪᑎᓂᑦ. 

o ᓱᒃᑲᐃᓪᓕᒋᐊᖅᑎᑦᑎᕈᑎ – ᐃᓚᒋᔭᐅᔪᖅ ᐊᒃᓱᕈᕐᓇᖅᑐᒥ 

ᐃᔅᓴᒃᑎᑦᑎᔪᒥᑦ ᐅᔭᒥᓂ ᓱᒃᑯᓕᔪᒥ ᐃᔅᓴᕈᑕᐅᕙᒃᑐᖅ ᐊᑐᖅᑐᖅ 

ᐊᒃᓱᕈᓗᐊᕐᓂᐊᖏᒪᑦ ᑲᑕᑉᐸᓪᓕᐊᑎᓪᓗᒍ. ᓱᑲᖅᑰᔨᔪᒧᑦ 

ᐃᔅᓴᕈᑕᐅᔪᖅ ᐊᑐᕈᓐᓇᖅᑐᖅ ᑭᓯᐊᓂ ᐃᓕᓯᒪᑦᑎᐊᕈᓂ ᐊᒻᒪᓗ 

ᓈᒻᒪᒃᑐᒥ ᕿᓗᐊᖅᓯᒪᔾᔪᑎᒥ ᐊᑐᖅᑐᐊᖅᑎ ᐊᑐᕈᓂ. 

ᐊᐅᓚᑦᑎᔾᔪᑏᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᑎᐊᕈᓐᓇᖅᑐᑦ 

ᐊᑑᑎᖃᕐᓂᖏᓐᓂᒃ ᐃᔪᒃᑲᔾᔭᐃᒃᑯᑏᑦ ᓴᐳᔾᔨᓯᒪᓂᕐᒧᑦ ᓱᓇᒃᑯᑖᑦ 

ᐃᒪᐃᓕᐅᕐᓗᑎ: 

 ᓱᓇᒃᑯᑖᓂᑦ ᓈᒻᒪᒃᑐᓂᑦ ᐊᑐᑦᑎᐊᕐᓂᕐᒥᑦ ᐃᖅᑲᓇᐃᔮᑉ 

ᐳᖅᑐᑎᒋᔭᖓᓄᑦ. 

 ᖃᐅᔨᒪᑦᑎᐊᕆᐊᕐᓂᕐᒥᑦ ᐃᖅᑲᓇᐃᔭᖅᑏᑦ 

ᐱᓕᒻᒪᒃᓴᖅᓯᒪᑦᑎᐊᕋᓗᐊᕐᒪᖔᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᓕᕆᔾᔪᓯᕐᓄᑦ ᐳᖅᑐᔪᒥ ᐃᖅᑲᓇᐃᔭᕐᓂᐊᕐᓂᕐᒧᑦ. 

 ᑲᔪᓯᑎᑦᑎᖃᑦᑕᓂᕐᒥᑦ ᖃᐅᔨᓴᕐᓂᐅᕙᒃᑐᓂᑦ ᓱᓇᒃᑯᑖᓂᑦ 

ᐊᑐᖅᑕᐅᓗᐊᙱᓐᓂᖏᓐᓂ. 

 ᐃᔪᒃᑲᖅᑐᖃᕈᓂ, ᓱᓇᒃᑯᑖᑦ ᐊᑐᖅᑕᐅᒃᑲᓂᕆᐊᖃᙱᑦᑐᑦ 

ᐊᖏᖅᑕᐅᓯᒪᓕᖅᐸᑦ ᑭᓯᐊᓂ ᓯᕗᓂᒃᓴᒥ ᐊᑐᕈᓐᓇᕐᓗᑎ 

ᓴᓇᔪᕕᓂᕐᒧᑦ ᐅᕝᕙᓘᓐᓃᑦ ᐊᔪᙱᓐᓂᖃᑦᑎᐊᖅᑐᒧᑦ ᐃᓄᖕᒧᑦ. 

 ᖃᐅᔨᒪᑦᑎᐊᕆᐊᕐᓂᕐᒥᑦ ᐱᑕᖃᕋᓗᐊᕐᒪᖔᖅ ᐃᔪᒃᑲᔾᔭᐃᒃᑯᑏᑦ 

ᓴᐳᔾᔨᓯᒪᓂᕐᒧᑦ ᐸᕐᓇᐅᑎᒥ.  

ᐱᓕᒻᒪᒃᓴᐃᓂᖅ ᐊᒻᒪᓗ ᕿᒥᕐᕈᐊᕐᓃᑦ  

ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᓕᒃ ᐃᖅᑲᓇᐃᔭᖅᑎᓕᒫᑦ 

ᐱᓕᒻᒪᒃᓴᖅᓯᒪᓗᑎ ᐊᑐᑦᑎᐊᓂᕐᒥᑦ ᓇᖕᒥᓂᖅ ᐃᔪᒃᑲᖅᑐᒧᑦ 

ᓴᐳᓐᓂᐊᕈᑎᓂᑦ ᐊᒻᒪᓗ ᐃᔪᒃᑲᔾᔭᐃᒃᑯᑏᑦ ᓱᓇᒃᑰᑕᓂᑦ 

ᐊᑐᕈᓐᓇᖅᑐᓂᑦ. ᑕᒪᐃᓐᓂ ᓇᖕᒥᓂᖅ ᐃᔪᒃᑲᖅᑐᒧᑦ ᓴᐳᓐᓂᐊᕈᑏᑦ 

ᐊᒻᒪᓗ ᐃᔪᒃᑲᓂᕐᒧᑦ ᓱᓇᒃᑰᑖᑦ ᐋᖅᑭᐅᒪᑦᑎᐊᕆᐊᓖᑦ ᐊᒻᒪᓗ 

ᖃᐅᔨᓴᖅᑕᐅᕙᒡᓗᑎᑦ ᒪᓕᑦᑎᐊᕐᓗᑎ ᓴᓇᓚᐅᖅᑑᑉ ᒪᓕᖁᔭᖏᓐᓂᒃ. 

 ᐊᑐᓂ ᐃᔪᒃᑲᖅᑐᒧᑦ ᓴᐳᓐᓂᐊᕈᑏᑦ ᓱᓇᒃᑯᑖᖏᑦ 

ᖃᐅᔨᓴᖅᑕᐅᒋᐊᓖᑦ ᓇᓗᓇᐃᒃᑯᓯᖅᑕᐅᓗᑎᓗ ᐊᕐᕌᒍᑕᒫᑦ 

ᐅᕝᕙᓘᓐᓃᑦ ᐊᒥᓱᐊᖅᑎᐅᓂᖅᓴᒥᑦ ᐱᓕᒻᒪᒃᓴᖅᓯᒪᔪᒧᑦ ᐊᒻᒪᓗ 

ᐊᔪᙱᓐᓂᖃᖅᑐᒧᑦ ᐃᓄᖕᒧᑦ. ᐱᓯᒪᑦᑎᓗᑎ ᑎᑎᕋᖅᓯᒪᔪᓂᑦ 

ᓇᓗᓇᐃᒃᑯᑕᕐᓂᑦ ᖃᐅᔨᓴᖅᑕᐅᔾᔪᑎᒥᓂᕐᓂ ᐊᒻᒪᓗ 

ᐊᖏᖅᑕᐅᓯᒪᔪᓂ. 

 ᐊᑐᖅᑐᖅ ᖃᐅᔨᒪᕆᐊᓖᑦ ᑭᓱᓂ ᕿᒥᕐᕈᐊᕆᐊᖃᕐᒪᖔᑦ 

ᓱᓇᒃᑯᑖᖏᓐᓂᒃ ᐊᑐᓚᐅᙱᓐᓂᕐᓂ. ᐱᓯᒪᑦᑎᓗᑎ ᑎᑎᕋᖅᓯᒪᔪᒥᑦ 

ᓇᓗᓇᐃᒃᑯᑕᕐᒥ ᖃᐅᔨᓴᖅᑕᐅᔾᔪᑎᒥᓂᕐᓂ. 

ᓇᓗᓇᐃᔭᑦᑎᐊᕐᓗᒋᑦ  

ᐅᖃᐅᓯᕆᓗᒋᑦ ᐅᓗᕆᐊᓇᕈᑕᐅᑐᐃᓐᓇᕆᐊᓖᑦ ᐊᒻᒪᓗ 

ᐋᓐᓂᕐᓂᐅᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎ ᐃᔪᒃᑲᓐᓂᕈᓂ 

100 ᐃᓯᒐᕐᓂᒃ ᐊᑐᓐᓂᕈᓂ ᐃᔪᒃᑲᔾᔭᐃᒃᑯᑎᒥ 

ᕿᓗᐊᖅᓯᒪᔾᔪᑎᓯᒪᙱᖔᕐᓗᓂ. 

 


